 HALMASHAURI YA WILAYA YA KYELA
KUMBUKUMBU ZA MKUTANO WA BARAZA LA MADIWANI  WA KUPOKEA TAARIFA ZA KAZI ULIOFANYIKA KWENYE UKUMBI WA MIKUTANO WA BOMANI TAREHE 04. 08. 2016
KUMB.  NA.  KDC/BMK/62/16:  WAJUMBE WALIOHUDHURIA:
1.  Mh. Steven. L. Mwangalaba	-  	D/K/ Ipande	 		-	Mwenyekiti
1. Ndg.  F.N. Mwaipopo		-  	Kaimu  Mkurugenzi Mtendaji (W)	 Katibu
1. Mh.  Kanyaga. A. Mwakibete	-  	D/K/ Talatala			-               “
1. Mh. Joseph  B. Mwafrika	-	D/K/ Ndobo			-	       “
1. Mh. Paul L. Mwambafula	-	D/K/Bujonde			-	       “
1. Mh.  Elia  M. Mwandima	-  	D/K/ Kajunjumele		-               “
1. Mh. Zakayo S. Mwakagenda	-  	D/K/ Ikama			 -	       “
1.  Mh. Veronika  W. Kanyanyila	-  	D/K/ Lusungo		-	      “
1. Mh. Angomwile  B. Mumbimbe-  	D/K/ Ikolo			 -              “
1.  Mh. Absolom J. Mwasipu  	-  	D/K/ Muungano		-               “
1.  Mh.Aliko  A. Kasyupa		-  	D/K/ Makwale		-	       “
1.  Mh. Fyuda S. Msusi		-  	D/K/ Katumbasongwe	-                “
1.  Mh. Ivo  A. Mwakapeje		 -  	D/K/ Ngonga			 -	       “
1. Mh. Issa  M. Solomoni		-  	D/K/ Matema			-	       “
1.  Mh. Absolom  M. Mwankemwa- 	D/K/ Mwaya			-	       “
1. Mh. Adam  A. Kabeta	          - 	D/K/Busale		          -               “
1.  Mh. Adeni  Kajela		-  	D/K/ Ngana	        		-	       “	
1.  Mh. Hasani  B. Mwambokela	-	D/K/Nkokwa			-	       “
1. Mh. Furaha O. Mwasongela	-	D/K/Mababu			-	       ‘
1. Mh. Katule  G. Kingamkono	-  	D/K/ Ikimba			 -	       “
1. Mh. Thobiasi  A. Mwamkonda	-  	D/K/ Itope			 -              “
1.  Mh. Athumani  H. Sampa	-	D/K/Ibanda			-	       ‘
1.  Mh. Omari  R. Mwinjuma	-	D/K/Njisi			-	       ‘
1.   Mh. Asoly  P. Sanga		-	D/K/Kyela			-	       “
1.   Mh. Cecilia  M. Jimmy		-	D/K/itunge			-	       “
1.  Mh. Kaini  .A. Mwakanyemba	-	D/K/ Nkuyu			-	       “
1.  Mh. Israel  A .Mwakanyika	-	D/K/Ipyana			-	       ‘
1. Mh. Ayubu A. Mwaisobwa	-	D/K/ Bondeni			-	       “
1.  Mh. Martin  L. Mwainyekule	-	D/K/ Serengeti		-	       “
1.  Mh. Emmanuel  M. Mwandambo-	D/K/ Ndandalo		-	       “
1.  Mh. Claud  P. Fungo		-	D/K/ Mbugani		-	       “
1.  Mh. Wilson  A. Mwalyaje	-	D/K/ Mwanganyanga	-	       “
1.  Mh. Bruno  J. Sanga		-	D/K/Mikoroshini		-	       “
1.  Mh.  Tumain  A. Mwakatika	-  	D/V/ Maalum			-               ‘
1.  Mh. Neema. J. Kasunga	-  	D/V/ Maalum	        		 -	       “
1.  Mh.  Zuhura  A. Omary		-  	D/V/ Maalum			-	       “
1.  Mh. Mary  B. Kapemba		-  	D/V/ Maalum			-	       “
1.  Mh.  Witnes  M. Gowele	-  	D/V/ Maalum			-	       ‘
1.  Mh. Anna  M. Mwamakula	-  	D/V Maalum			-	       “
1.  Mh.Aneth  J. Mwakasabaje	-  	D/V/Maalum			-	       “
1.  Mh. Tukupasya .A. Kalinga	-  	D/V/ Maalum			 -	       “
1. Mh. Oliver  L. Mwakasula	-	D/V/ Maalum			-	       “
1.  Mh. Peles  Kyeja		-  	D/V/ Maalum			-	       “
1.  Mh. Victoria  B. Swebe		-	D/V/Maalum			 -	       “
1.  Mh. Bupe Isemba		-	D/V/Maalum			 -	       “

KUMB. NA. KDC/BM/63/16:  WAJUMBE WASIOHUDHURIA

1. Mh. Dr. H.G.  Mwakyembe	-	Mbunge		-  Kwa Taarifa
1. Mh. Dr.H.A. Mwakifuna		-	Mwenyekiti wa H/W -          “

KUMB. NA. KDC/BM/64/16:  WATAALAM WALIOHUDHURIA  

1. T.S. Nzowa		-   Kaimu Afisa Utumishi na Utawala (W)	  
1. A.A. Mwakasyele		-   Kny. Afisa Mipango (W) 			  
1. K.M. Chakachaka	-   Kny. Mweka Hazina (W)		        	        	        		        
1. K. J. Mwakansope 	-   Kny. Afisa Kilimo, Umwagiliaji na Ushirika  (W)  	
1.  B.E. Semwaiko	 	-   Afisa Mifugo (W)				      	         
1. J.B. Ngaiza		-   Mwanasheria (W)
1. J.M. Daniel		-   Kaimu Afisa Elimu Sekondari (W)		         
1. J.Sengelema		-   Mkaguzi wa ndani (W)
1.  A.B. Kayembele  	-   Mratibu wa kudhibiti UKIMWI (W)	  
1.  A. Mtweve		-   Mhandisi wa Maji (W)
1.  Dr. H.Mvogogo		-   Kaimu Mganga Mkuu (W)
1.  R. Mwakingili 		-   Kny.  Mhandisi wa Ujenzi (W)
1.   B. amulike		-   Kaimu  Afisa Tehama (W)
1.  J.R. Mwankusye		-   Afisa Biashara (W)
1.  E. A. Mwalusamba	-   Kaimu  Afisa Ugavi (W)
1.  O.H. Mungi		-   Kaimu Afisa Maendeleo ya jamii (W)
1.  Pili Daudi 		-   Mratibu wa TASAF (W)
1.  P. Ndarugiliye		-   Afisa Elimu Msingi (W)	
1.  A. Bachubila		-   Mhandisi wa Umwagiliaji   
1.  R.N. Samweli		-   Afisa Mtendaji wa Mamlaka ya Mji Mdogo)                                                                                                                                                                                                                
1.  L. Mwakalukwa		-  Kaimu  Afisa Tarafa Ntebela	
1.  C.E. Mfalme		-   Afisa Utamaduni 
1.  A.A. Mwakag’ata	-   Meneja Wa Mamlaka ya Maji Kasumulu
1.  H. Hamisi		-   Kaimu Afisa Ardhi na Maliasili (W)
1. F.Y. Mwainunu		-   Afisa Usafirishaji
1.  T. Mohamedi		-   Kaimu Afisa Usafi na Mazingira (W)
1.  B. Mbwile		-   Afisa Utumishi	         
1.  C.A. Mwaifunga     	-   Mwandishi wa vikao 

AJENDA ZA MKUTANO

1.   Kufungua Mkutano.
1.   Kuridhia Ajenda.
1.   Kuthibitisha kumbukumbu za kikao cha tarehe 05.05.2016.
1.   Taarifa za kazi kutoka Kata mbalimbali.
1.   Kufunga mkutano.
KUMB.NA. KDC/BMK/65/16:  KUFUNGUA MKUTANO

65.1	Mwenyekiti aliwakaribisha wajumbe na alifungua Mkutano saa 4:40 asubuhi.
KUMB.NA. KDC/BMK/66/16:  KURIDHIA AJENDA
66.1	Wajumbe walipitia na kuridhia ajenda  za Mkutano.
KUMB.NA. KDC/BMK/67/16:  KUTHIBITISHA KUMBUKUMBU ZA MKUTANO WA TAREHE 05.05.2016
67.1	Wajumbe walipitia na kuthibitisha kumbukumbu za mkutano wa tarehe 05.05.2016.
KUMB. NA. KDC/BMK/68/16:  TAARIFA ZA KAZI KUTOKA KATA MBALIMBALI ZA HALMASHAURI YA WILAYA YA KYELA.
68.	Wenyeviti wa kamati za maendeleo ya kata waliwasilisha taarifa za utekelezaji wa kazi katika maeneo yao kwa kipindi cha robo ya nne (Aprili -Juni 2016) ambapo walibainisha mambo yafuatayo:- (1) Uendeshaji wa vikao vya kisheria katika ngazi ya kitongoji, kijiji na kata kwa kubainisha idadi na aina ya vikao, hali ya mahudhurio, na usomaji wa taarifa ya mapato na matumizi, (2) Utekelezaji wa agizo la serikali juu ya chakula cha mchana mashuleni, (3) Ujenzi wa shule mpya za sekondari katika kata na ukamilishaji wa shule za sekondari zilizopo, (4) Uchangiaji  wa shughuli za miradi ya maendeleo, (5) Hali ya utoro Mashuleni, (6) Hifadhi ya usafi wa mazingira, (7) Uhai wa kamati za kudhibiti UKIMWI za vijiji na kata, (8) Changamoto zilizopo (9) Mapendekezo na maoni ya wajumbe kama ifuatavyo:-       
I.	UENDESHAJI WA VIKAO VYA KISHERIA KATIKA NGAZI YA KATA NA VIJIJI
68.1	Katika kipindi cha robo ya nne (Aprili - Juni 2016)  hali ya uendeshaji wa vikao vya kisheria katika ngazi ya vitongoji, kata na vijiji ni ya kuridhisha. Kata zote zimefanya vikao vya kamati za maendeleo isipokuwa kata ya Makwale na Ikolo. Aidha, vijiji vingi vimefanya vikao vya Halmashauri na mikutano mikuu isipokuwa vijiji vifuatavyo:-
68.1.1	Vijiji ambavyo havijafanya vikao vya Halmashauri ni  kama ifuatavyo:-             (1)  Kata ya  Mababu kijiji cha Ngyekye na Mababu. (2) Kata ya Nkokwa kijiji cha Buponelo. (3) Kata ya Ndobo Kijiji cha Ndobo. (4) Katika  ya  Makwale kijiji cha Mahenge na  Mpegele. (5) Kata ya Talatala kijiji cha Kyangala na Kagogo. (6) Kata ya Ngana kijiji cha Ngana na Ushirika.       (7) Kata ya Ipinda kijiji cha Ipinda, Bujela, Lupaso na Ikumbilo. (8) Kata ya Lusungo kijiji cha Lukama na Mpanda.
68.1.2	Vijiji ambavyo havijafanya mikutano ya kijiji na havijasoma taarifa za mapato na matumizi ni kama ifuatavyo:-  (1)  Kata ya  Mababu kijiji cha Kilombelo na Mababu. (2) Kata ya Nkokwa kijiji cha Sinyanga, Kyijila na Buponelo. (3) Kata ya Ndobo Kijiji cha Ndobo. (4) Kata ya  Makwale kijiji cha Mpegele, Mahenge, Mpunguti na Ibale. (5) Kata ya Ipande kijiji cha Mbula, Njugilo, Malangali, Konjula na Maendeleo. (5) Kata ya Talatala kijiji cha Kyangala na Kagogo. (6) Kata ya Ngana kijiji cha Ngana na Ushirika.    (7) Kata ya Ngonga kijiji cha Ngonga. (7) Kata ya Ipinda kijiji cha Kafundo, Kisale, Ngamanga, Kanga, Ikulu na  Mabunga. (8) Kata ya Lusungo kijiji cha Lukama na Mpanda.
68.1.3	Sababu zilizosababisha  kushindwa kufanyika kwa vikao na mikutano katika vijiji hivyo ni (1) mwitikio mdogo wa wananchi kuhudhuria mikutano kunakopelekea mikutano kuahirishwa mara kwa mara kwa  kushindwa kutimia akidi ya wajumbe. (2)  Baadhi ya Maafisa Watendaji kushindwa kuitisha vikao kwa mujibu wa ratiba. (3) Wajumbe wa Serikali ya kijiji cha Matema kuondolewa madarakani, (4) Kuwepo kwa migogoro ya ardhi katika baadhi ya vijiji.  (5) Mgomo wa Wenyeviti wa vijiji.
68.1.4	Diwani wa kata ya Muungano alishauri kuzingatia vipindi vya robo mwaka katika uandaaji wa taarifa zinazowasilishwa kwenye mkutano wa Baraza la Madiwani kwa sababu taarifa inayotakiwa kuwasilishwa kwenye kikao hiki ni ya robo ya nne (Aprili – Juni 2016) na mgomo wa wenyeviti wa vijiji umeanza mwezi Julai 2016 baada ya kikao kazi kilichoitishwa na Mkurugenzi Mtendaji (W).
68.1.5	Diwani wa kata ya Mwanganyanga Mh. W. Mwalyaje alishauri kutatua haraka mgogoro wa  wenyeviti wa vijiji kugoma kuitisha na kuhudhuria vikao ili kuwezesha vikao kufanyika.
68.1.6	Diwani wa kata ya Matema Mh. I. M. Solomoni alishauri kuharakisha uchaguzi mdogo wa wajumbe wa Serikali ya kijiji cha Matema kwa sababu ni muda mrefu umepita baada ya wananchi kuvunja uongozi wa kijiji na hakuna shughuli za maendeleo zinazofanyika katika kijiji hicho kutokana na kutokuwepo kwa uongozi.
68.1.7	Diwani wa kata ya Lusungo Mh. V. W. Kanyanyila alishauri kupatiwa Maafisa Watendaji wa vijiji vya Lukama na Mpanda kwa sababu muda mrefu vijiji hivyo havina Maafisa Watendaji  jambo linalopelekea kutofanyika kwa vikao na kukwama kwa shughuli za maendeleo.
681.8	Diwani wa kata ya Makwale Mh. A. A. Kasyupa alishauri kuchukua hatua za kinidhamu dhidi ya Maafisa Watendaji wa vijiji vya Mpegele na Mahenge kwa kushindwa kuitisha vikao kwa sababu Maafisa Watendaji hao ni wakorofi na hawataki kupokea ushauri.
II.		UTEKELEZAJI WA MIRADI YA MAENDELEO
68.2	Katika kipindi cha robo ya nne (Aprili - Juni 2016) utekelezaji wa miradi ya maendeleo umefanyika katika kata mbalimbali ambapo miradi iliyotekelezwa ni kama ifuatavyo:- (1)  Ujenzi wa barabara  ya Kandete – Mbangala kazi ya ujenzi wa makalavati imekamilika,   (2) Kumalizia ujenzi wa barabara ya Kyela Mjini Km. 1 kwa kiwango cha lami. (3) Ujenzi wa ghala katika  Skimu ya Umwagiliaji ya Makwale kazi ya ujenzi ipo hatua ya umaliziaji. (4) Ujenzi wa ofisi za vijiji katika kijiji cha Talatala kazi ya ujenzi wa msingi imekamilika, kijiji cha Kyangala kazi ya ujenzi ipo hatua ya umaliziaji  yani kupiga lipu na kusakafia. Kijiji cha Nyelele kazi ya kupaua imekamilika       (5) Ujenzi wa zahanati ya Mwambusye kazi ya ujenzi ipo hatua ya kupandisha kuta usawa wa rinta.
68.2.1	Diwani wa kata ya Ibanda Mh. A. Sampa aliipongeza Halmashauri kwa kufanikisha ujenzi wa maghala ya Makwale na Ngana kwa ufanisi mkubwa na alishauri kuendeleza jitihada hizo.
III.		AGIZO LA SERIKALI KUHUSU CHAKULA MASHULENI
68.3	Katika kipindi cha robo ya nne (Aprili -Juni 2016) chakula cha mchana mashuleni hakijatolewa kutokana na mwitikio hasi wa wazazi kuchangia chakula. Aidha, kutokana na sera ya Serikali ya Elimu Msingi bure ni vigumu kuwabana wazazi kuchangia chakula cha mchana shuleni.
IV.	UJENZI WA SHULE MPYA KATIKA KATA NA UKAMILISHAJI WA SHULE ZILIZOPO.
68.4	Katika kipindi cha robo ya nne (Aprili -Juni 2016) kazi zilizofanyika ni pamoja na  ujenzi wa shule mpya ya Msingi Ibale iliyopo katika kata ya Makwale ambapo ujenzi wa boma la vyumba 2 vya madarasa na ofisi umekamilika. Aidha, ujenzi wa sekondari mpya umetekelezwa katika Kata ya Katumbasongwe ambapo Ujenzi wa maboma ya vyumba vinne vya madarasa umekamilika na  ujenzi wa jengo la utawala upo hatua ya kupandisha boma. Aidha, ujenzi wa shule mpya ya Msingi Mbugani”B”na Shule ya mchepuo wa kiingereza umetekelezwa katika Mamlaka ya Mji mdogo wa Kyela. Ukamilishaji wa shule zilizopo unaendelea vizuri ambapo wananchi wameendelea kujenga vyumba vya madarasa, maabara, matundu ya vyoo na nyumba za walimu kama ifuatavyo:- (1) Ujenzi wa matundu ya vyoo katika shule za msingi za Isuba matundu 12 kazi ya ujenzi imekamilika, Ibungu matundu 14 kazi ya ujenzi imekamilika, Kasumulu matundu  6 kazi ya ujenzi imekamilika,  KCM matundu  8 kazi ya ujenzi ipo hatua ya kupiga lipu na kuweka masinki, Ipinda matundu  20 kazi ya ujenzi wa matundu 10 imekamilika na matundu 10 mengine kazi ya ujenzi inaendelea, Mpanda matundu 4 kazi ya kuchimba shimo imekamilika, Lubaga matundu 9 kazi ya ujenzi ipo hatua ya kupaka chokaa ndani na nje, Ngolela matundu 13 kazi ya ujenzi ipo katika hatua ya kupachika milango, Bukinga matundu 14 kazi ya ujenzi ipo hatua ya kusakafia, Malangali matundu 10 kazi ya ujenzi ipo hatua ya kupaka chokaa ndani na nje, Bukinga matundu 14 kazi ya ujenzi ipo hatua ya umaliziaji Ilopa  matundu 6 kazi ya ujenzi imekamilika. Isanga matundu  6 kazi ya kujenga shimo na banda zinaendelea. (2) Ujenzi wa vyumba  vya madarasa  katika shule za msingi za Bujonde vyumba 6 ambapo kazi ya ujenzi wa vyumba 3 ipo hatua ya kupiga plasta nje na ndani na ujenzi wa vyumba 3 upo hatua ya rinta, Ngamanga vyumba 3 kazi ya ujenzi ipo hatua ya umaliziaji. Kabanga vyumba 4 kazi ya ujenzi ipo hatua ya kusakafia na kupaka rangi inaendelea,  Ngamanga vyumba 3 kazi ya ujenzi imekamilika, Isaki vyumba 4 kazi ya ujenzi ipo hatua ya kuchimba msingi, Kisale vyumba 2 kazi ya ujenzi ipo hatua ya kupaua, Lema chumba 1 kazi ya ujenzi wa boma umekamilika, Kasanga vyumba 2 kazi ya ujenzi wa boma imekamilika, Malangali vyumba 2 kazi ya ujenzi wa boma imekamilika, Lutusyo vyumba 2 kazi ya ujenzi wa kuta inaendelea, Kajunjumele vymba 2 kazi ya ujenzi ipo hatua ya kupaua, Lusungo vyumba 2 kazi ya ujenzi ipo hatua ya rinta, Makwale vymba 2 na Ofisi kazi ya ujenzi ipo katika hatua ya kupaua, Mahenge vyumba 3 kazi ya ujenzi ipo hatua ya kupandisha kuta , Ikama vyumba  3 kazi ya ujenzi wa boma imekamilika na wanaendelea na kazi ya upasuaji wa mbao za kupaulia, Lema chumba kimoja cha darasa kwa ajili ya darasa la awali kazi ya ujenzi ipo hatua yan kupiga ripu, Ikomelo vyumba 2 kazi ya ujenzi ipo hatua ya kujenga msingi. (3) Ujenzi wa nyumba za walimu katika shule za msingi za Malangali nyumba moja kazi ya kujenga boma imekamilika,        (4) Ujenzi wa miundombinu katika shule za sekondari ambapo kazi zilizofanyika ni kama ifuatavyo:- (i) Shule ya Sekondari ya Nyasa Lake Shore kazi zinazofanyika ni umaliziaji wa vyumba vya madarasa 3, Ujenzi wa nyumba ya mwalimu,  matundu 6 ya vyoo na eneo la haja ndogo. Kazi ya ujenzi  imekamilika, (ii) Shule ya Sekondari ya  Lusungo kazi zinazofanyika ni umaliziaji wa vyumba vya madarasa 3, Ujenzi wa nyumba ya mwalimu na matundu  8 ya vyoo. Kazi ya ujenzi imekamilika  (iii) Shule ya Sekondari ya Itunge kazi zinazofanyika ni umaliziaji wa vyumba vya madarasa 3, na matundu 8 ya vyoo . Kazi ya ujenzi  ipo hatua ya kupaka rangi. (iv)  Shule ya Sekondari ya Ngonga kazi zinazofanyika ni ujenzi wa vyumba vya madarasa 3  na  matundu 8 ya vyoo. Kazi ya ujenzi imekamilika. (5) Ujenzi wa ofisi ya walimu katika shule ya Sekondari ya KCM kazi ya ujenzi ipo hatua ya kupiga ripu.

V.		UCHANGIAJI WA MIRADI YA MAENDELEO 
68.5	Katika kipindi cha robo ya  nne (Aprili -Juni 2016)   uchangiaji wa shughuli za maendeleo umesuasua kutokana na mwitikio mdogo wa wananchi katika kuchangia michango ya maendeleo na tafsiri potofu ya waraka wa Serikali wa Elimu msingi bure.
VI.		HALI YA MADAWATI
68.6	Katika kipindi cha robo ya nne (Aprili -Juni 2016)  hali ya upatikanaji wa madawati katika shule za Sekondari na msingi ni ya kuridhisha baada ya Halmashauri kutengeneza madawati ya kutoshereza shule zote ili kutekeleza agizo la Serikali ya awamu ya tano la kuhakikisha kuwa kila mwanafunzi anakuwa na dawati.  
VII.	HALI YA UTORO SHULENI
68.7	Katika kipindi cha robo ya  nne (Aprili -Juni 2016) hapakuwa na taarifa za matukio ya  utoro shuleni .
VIII.		HALI YA HIFADHI YA USAFI WA MAZINGIRA
68.8	Katika kipindi cha robo ya nne (Aprili -Juni 2016)    ni ya kuridhisha  kufuatia kampeni ya usafi wa mazingira na ujenzi wa vyoo iliyofanyika katika kata zote ili kupambana na mlipuko wa ugonjwa wa kipindupindu ambapo elimu ilitolewa juu ya usafi wa mazingira na baadhi ya wananchi walitozwa faini kwa kukaidi maagizo ya kuchimba vyoo na kusafisha mazingira.

IX.	UHAI WA KAMATI ZA KUDHIBITI UKIMWI KATIKA VIJIJI NA KATA
68.9	Kamati za kudhibiti UKIMWI na kifua kikuu zilizopo katika kata na vijiji hazina uhai kufuatia wajumbe wa kamati hizo kutotekeleza majukumu  yao ipasavyo ikiwa ni pamoja na kutofanyika kwa vikao.
68.9.1	Diwani wa kata ya Muungano Mh. A. J. Mwasipu alitaka kujua jitihada zinazochukuliwa ili kuhuisha kamati za kudhibiti UKIMWI na kifua kikuu katika ngazi ya kata na vijiji. Makamu Mwenyekiti wa Halmashauri            Mh. S.L. Mwangalaba alijibu kuwa ni wajibu wa Diwani kuhakikisha kuwa kamati za kudhibiti UKIMWI katika ngazi za kata na vijiji zinafanyakazi.
X.		CHANGAMOTO MBALIMBALI
68.10	Katika kipindi cha robo ya nne (Aprili -Juni 2016) walibainisha  changamoto mbalimbali zinazowakabili katika utekelezaji wa majukumu yao kama ifuatavyo:- (1) Mwingiliano wa Siasa katika utendaji kazi. (2) Wazazi kukaidi agizo la Serikali la kuchangia chakula cha mchana shuleni. (3) Mwitikio mdogo wa wananchi kuchangia gharama za utekelezaji wa miradi ya maendeleo. (4) Kukatika kwa mawasiliano katika baadhi ya maeneo kutokana na miundombinu ya barabara kuharibiwa na mafuriko.               (5) Uharibifu wa mabomba ya maji  kutokana na ujenzi wa barabara ya Kikusya – Matema
68.11	Wajumbe walipokea na kupitisha taarifa zote zilizowasilishwa.
KUMB.NA. KDC/BMK/69/16:  KUFUNGA MKUTANO
69.1		Mwenyekiti alifunga mkutano saa 7:35 mchana.
U  M  E  T  H  I  B  I  T  I  S  H  W  A
  …………………………                                                       ……………………….
S. L. MWANGALABA				                 F.N. MWAIPOPO
    (MWENYEKITI)							    (KATIBU)
                             TAREHE: …………………   

